TAREFA_APOIO PSICOLÓXICO AO PACIENTE TERMINAL


Le o seguinte caso clínico, e responde ás seguintes preguntas: 
Pilar, de 85 anos e diagnosticada con Alzheimer en fase avanzada, elixe pasar os seus últimos días na súa casa. Rodeada dos seus fillos, netos e achegados, recibe coidados paliativos a domicilio proporcionados por un equipo de profesionais que a visitan regularmente para asegurar o seu confort e benestar. A súa familia, aínda que conta con recursos limitados, organiza turnos para atendela e supervisar que teña todo o necesario, 
mantendo un ambiente amoroso e próximo. 
Durante este tempo, Dona Pilar mostra serenidade, e aínda que xa non se comunica con claridade, os seus familiares perciben o seu agradecemento polos xestos de cariño e compañía. A familia enfróntase a momentos emocionalmente intensos, pero valora poder ofrecerlle a posibilidade de morrer no seu propio fogar, un desexo que ela sempre 
expresara.

Reflexiona sobre as vantaxes e inconvintes que pode ter para Pilar e a súa familia o feito de falecer na súa casa. 

2. Le o seguinte caso clinico e responde ás seguintes preguntas: 
Paciente: Roberto, de 38 anos, perdeu recentemente á súa nai, quen faleceu dun infarto hai un ano. 
Descrición: Desde a morte da súa nai, Roberto non conseguiu retomar a súa vida normal. Sente unha tristeza profunda, con ataques de ansiedade e chora frecuentemente. A miúdo experimenta unha forte culpabilidade, pensando que podería ter evitado a morte da súa nai se estivese máis pendente dela. Roberto aínda conserva intacto o cuarto da súa nai e non permitiu que ninguén toque as súas pertenzas, afirmando que “todo debe permanecer tal como ela o deixou”. 
Desde a perda, Roberto deixou de saír cos seus amigos, perdeu o interese nas actividades que antes disfrutaba e mesmo faltou varios días ao traballo. Evita falar da súa nai porque calquera mención á súa perda deixao devastado, e, recentemente, comezou a dicir que non atopa sentido á súa vida sen ela. Os seus amigos e familiares están preocupados, xa que, en lugar de mellorar, Roberto parece cada vez máis atrapado na dor e incapaz de avanzar. 
a) Roberto está experimentando un dó patolóxico. Identifica cales son os factores de 
risco que poden influir en que isto sexa así. 

b) Tenta modificar a historia de Roberto de xeito que o seu proceso de dó se convirta 
en normal. 
